
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নৈবেদ্য ।
সেথা হতে বায়ু বহিবে হৃদয়-’পরে
চরণ হইতে তব পদব্রজ তুলিয়া ।
সে দুয়ার খুলি আসিবে তুমি এ ঘরে,
আমি বহিরিব সে দুয়ারখানি খুলিয়া ।
আর যত সুখ পাই বা না পাই, তবু
এক সুখ শুধু মোর তরে তুমি রাখিয়ো । সে সুখ কেবল তোমার আমার প্রভু,
সে সুখের পরে তুমি জাগ্ৰত থাকিয়ো । তাহারে না ঢাকে। আর যত সুখগুলি, সংসার যেন তাহাতে না দেয় ধূলি, সব কোলাহল হতে তারে তুমি তুলি
যতন করিয়া আপন অঙ্কে ঢাকিয়ো । আর যত সুখে ভরুক ভিক্ষাকুলি,
সেই এক সুখ মোর তরে তুমি রাখিয়ো ।
যত বিশ্বাস ভেঙে ভেঙে যায়, স্বামী,
এক বিশ্বাস রহে যেন চিতে লাগিয়া । যে অনলতাপ যখনি সহিব আমি
দেয় যেন তাহে তব নাম বুকে দাগিয়া । দুখ পশে যবে মর্মের মাঝখানে
রুক্ষ বচন যতই আঘাত হানে
সকল আঘাতে তব সুর উঠে জাগিয়া । শত বিশ্বাস ভেঙে যদি যায় প্ৰাণে
এক বিশ্বাসে রহে যেন মন লাগিয়া ।

		 এই পাতা শেষ সম্পাদিত হয়েছে ১৬:৩৪টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

